
Ond doch send d’ Schtuba no net leer! 



50
Wo kommt denn äll des Zeigs bloß her? 

Do sieh-n-e erscht, potz sapperment, 

Wia donnderschlächtig reich mir send! 

Was hent mir Sacha, – net zom saga! – 

D’ Hälft’ ogfähr mecht e zammaschlaga.





55
Grad kommt ’s letscht Schtick en Waga nei, 

Schtellt au d’r Hausherr scho sich ei: 

Dui Scheib, des Schloß, dui Ofadier, 

Kaput gmacht häbet älles mir; 

Da Herd on d’ Wänd, er dä net schpassa, 



60
Des älles miaß i macha lassa.



Am Ofaschtoi ond am Plafo, 

Do seiet ganze Schtick dervo; 

Drei Fensterscheiba seiet he, 

Ond Rueß em Ofa, Herd, Kamee. 



65
Verlora sei d’r Behneschlissel, 

A-n-Eck weg von d’r A-B-Schissel!



Mir hot d’r Schädel net schlecht brommt!

I will no seah, was jetzt no kommt!

Des merk e scho, der guete Ma,



70
Der legt ’s uf a Prozeßle a,

Ond i – zu älle Omzugsquala, –

I därf brav zahla, zahla, zahla!



Derweil d’r Hausherr dischkeriert, 

Do hent da Waga fort se gfiehrt. – 



75
Grad draget se dia Sacha nei,

